
BOSNA I HERCEGOVINA 

REPUBLIKA SRPSKA 

OKRUŽNI SUD U DOBOJU 

Broj: 84 0 K 072217 24 Kž 

Doboj, 24.01.2025. godine 

 

 

 Okružni sud u Doboju u vijeću sastavljenom od sudija Marijene Lazić Miladinović, kao 

predsjednika vijeća, Slavice Bambulović i Snežane Banjac Lopandić,  članovi vijeća, uz učešće 

višeg stručnog saradnika Nemanje Ristića, kao zapisničara, u krivičnom predmetu osuđenog 

Z. G., zbog krivičnog djela neovlaštena proizvodnja i promet opojnih droga iz člana 207. stav 

1. Krivičnog zakona Republike Srpske, povodom žalbe osuđenog protiv rješenja Osnovnog 

suda u Derventi broj 84 0 K 072217 23 Kv od 19.12.2023. godine, na sjednici održanoj 

24.1.2025. godine donio je  

 

 

R J E Š E NJ E 

 

 Uvažavanjem žalbe osuđenog i po službenoj dužnosti, rješenje Osnovnog suda u 

Derventi broj 84 0 K 072217 23 Kv od 19.12.2023. godine se preinačava tako što se kazna 

zatvora u trajanju od 6 (šest) mjeseci, koja je osuđenom Z. G. izrečena presudom Osnovnog 

suda u Derventi broj 84 0 K 072217 23 K od 20.09.2023. godine (pravosnažna dana 

13.10.2023. godine), zamjenjuje novčanom kaznom u iznosu od 9.000 (devet hiljada) KM, 

koju je osuđeni dužan platiti u roku od 6 (šest) mjeseci u šest jednakih mjesečnih rata od po 

1.500 KM, s tim da će se ista, ako ne bude naplaćena ni prinudnim putem u roku od jedne 

godine, zamjeniti kaznom zatvora i to tako što će se za svakih započetih 50 KM odrediti jedan 

dan zatvora, a ako osuđeni plati samo dio novčane kazne, ostatak će se srazmjerno pretvoriti u 

kaznu zatvora, a ako osuđeni isplati ostatak novčane kazne izvršenje zatvora će se obustaviti. 

 

 

O b r a z l o ž e nj e 

 

 Rješenjem Osnovnog suda u Derventi broj 84 0 K 072217 23 Kv od 19.12.2023. godine 

osuđenom je, kazna zatvora u trajanju od 6 mjeseci izrečena pravosnažnom presudom tog suda 

broj 84 0 K 072217 23 K od 20.09.2023. godine zbog krivičnog djela neovlaštena proizvodnja 

i promet opojnih droga iz člana 207. stav 1.  Krivičnog zakona Republike Srpske, zamijenjena 

novčanom kaznom u iznosu od 18.200 KM koju je osuđeni dužan platiti u 6 (šest) jednakih 

mjesečnih rata u iznosu od po 3.033,33 KM sa određenim datumima dospijeća rata, te su 

obavezani o tome dostaviti dokaz sudu. Istim rješenjem je određeno da ukoliko novčana kazna 

ne bude naplaćena u ostavljenom roku, sud će  narediti njeno prinudno izvršenje, a ako novčana 

kazna ne bude naplaćena ni prinudnim putem u roku od jedne godine, sud će je zamijeniti 

kaznom zatvora i to tako što će za svakih započetih 100 KM odrediti jedan dan zatvora.  

 

 Protiv tog rješenja osuđeni je putem punomoćnika Cvije Ančića, advokata iz Dervente 

izjavio žalbu povrede Krivičnog zakonika, sa prijedlogom da se žalba uvaži i prvostepeno 

rješenje preinači na način da se osuđenom zamijeni kazna zatvora u trajanju od 6 mjeseci 

novčanom kaznom u iznosu od 9.100 KM ili da se rješenje ukine i vrati prvostepenom sudu na 

ponovno odlučivanje.  

 Nakon što je, shodno odredbi člana 338. Zakona o krivičnom postupku Republike 

Srpske (''Službeni glasnik Republike Srpske'' broj 53/12, 91/17, 66/18 i 15/21- u daljem tekstu 

ZKP RS) ispitao pobijano rješenje u smislu člana 320. ZKP RS, ovaj sud je odlučio kao u izreci 

iz sljedećih razloga: 

 

 Osnovani su prigovori žalbi da je prvostepeni sud povrijedio Krivični zakonik na štetu 

osuđenog kada je odlučujući o njegovom zahtjevu primijenio krivični zakon koji je stupio na 

snagu nakon izvršenja krivičnog djela za koje je osuđen i kada mu je zatvorsku kaznu u trajanju 

od 6 (šest) mjeseci izrečenu pravosnažnom presudom prvostepenog suda zamijenio novčanom 

kaznom u iznosu od 18.200 KM. 

 

 Naime, načelo vremenskog važenja krivičnog zakonodavstva iz člana 9. Krivičnog 

zakonika Republike Srpske sadrži imperativnu normu da se na učinioca krivičnog djela 

primjenjuje zakon koji je važio u vrijeme izvršenja krivičnog djela (stav 1) i da će se, ako je 

poslije izvršenja krivičnog djela zakon izmjenjen jednom ili više puta, primijeniti zakon koji je 

najblaži za učinioca  (stav 2). 

 

 U konkretnom slučaju, pravosnažnom presudom Osnovnog suda u Derventi broj 84 0 

K 072217 23  K od 20.09.2023. godine Z.G.je osuđen za krivično djelo izvršeno dana 

11.02.2022. godine. Krivični zakonik koji je stupio na snagu nakon izvršenja krivičnog djela 

za koje je osuđenom izrečena zatvorska kazna (''Službeni glasnik Republike Srpske'' broj 73/23 

od 18.8.2023. godine), a koji je primijenio prvostepeni sud, nije blaži u odnosu na Krivični 

zakonik koji je važio u vrijeme izvršenja krivičnog djela jer se prema odredbi člana 50. stav 2. 

tog zakonika svaki započeti dan kazne zatvora zamjenjuje sa novčanom kaznom od 100 KM, 

dok se prema odredbi člana 50. stav 2. Krivičnog zakonika koji je važio u vrijeme izvršenja 

krivičnog djela (''Službeni glasnik Republike Srpske'' broj 64/17 i 15/21) pretvaranje kazne 

zatvora u novčanu kaznu vrši tako što se jedan dan zatvora zamjenjuje novčanim iznosom od 

50 KM. Stoga je osnovan prigovor osuđenog da je prvostepeni sud morao primijeniti Krivični 

zakonik koji je važio u vrijeme izvršenja krivičnog djela i izvršiti zamjenu kazne zatvora 

računajući jedan dan zatvora kao 50 KM novčane kazne.  

 

 Iz tih razloga, a na osnovu člana 337. stav 3. i člana 338. u vezi sa članom 320. ZKP 

RS, ovaj sud je uvažavajući žalbu osuđenog i postupajući po službenoj dužnosti, preinačio 

pobijano rješenje tako što je, računajući svaki započeti dan zatvorske kazne kao 50 KM 

novčane kazne, kaznu zatvora u trajanju od 6 mjeseci (180 dana) koja je osuđenom izrečena 

pravosnažnom presudom Osnovnog suda u Derventi broj 84 0 K 072217 23  K od 20.09.2023. 

godine, zamjenio novčanom kaznom u iznosu od 9.000 KM (umjesto 9.100 kako je to traženo 

žalbom), koju je osuđeni dužan platiti u roku od 6 (šest) mjeseci u šest jednakih mjesečnih rata 

od po 1.500 KM, s tim da će se ista, ako ne bude naplaćena ni prinudnim putem u roku od jedne 

godine, zamjeniti kaznom zatvora i to tako što će se za svakih započetih 50 KM odrediti jedan 

dan zatvora, a ako osuđeni plati samo dio novčane kazne, ostatak će se srazmjerno pretvoriti u 

kaznu zatvora, a ako osuđeni isplati ostatak novčane kazne izvršenje zatvora će se obustaviti. 

                 

 

         Zapisničar                      Predsjednik vijeća 

      Nemanja Ristić                                                            Marijana Lazić Miladinović 

 

 

 

 


